ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՎԵՐՋԻՆ ԶԱՆԳԻ ԿԱՊԱԿՑՈՒԹՅԱՄԲ
Սիրելի՛ շրջանավարտներ, հարգելի՛ ուսուցիչներ և ծնողներ,
Այսօր հնչող «Վերջին զանգը» խորհրդանշում է ոչ միայն դպրոցական կյանքի ավարտը, այլև նոր նպատակների, մեծ երազանքների և կարևոր ձեռքբերումների սկիզբը։
Մեզ համար կրթությունը պարզապես ոլորտ չէ․ այն մեր համայնքի և պետության ապագայի ամենակարևոր ներդրումն է։ Այդ համոզմամբ այսօր կառուցվում և զարգացվում են նոր կրթօջախներ, ստեղծվում առավել բարեկարգ, արժանապատիվ և ժամանակակից պայմաններ, որպեսզի յուրաքանչյուր աշակերտ հնարավորություն ունենա ստանալու որակյալ կրթություն և լիարժեք բացահայտելու իր ներուժը։ Մենք վստահ ենք՝ հզոր և առաջադեմ համայնքի և պետության հիմքում կրթված, գիտակից և նպատակասլաց սերունդն է։
Սիրելի՛ շրջանավարտներ, հավատացե՛ք ձեր ուժերին, համարձակորեն ընտրե՛ք ձեր ճանապարհը և երբեք մի՛ դադարեք սովորել ու զարգանալ։ Թող դպրոցում ստացած գիտելիքներն ու արժեքները ձեզ առաջնորդեն դեպի նոր հաղթանակներ, հաջողություններ և արժանապատիվ ապագա։
Ջերմորեն շնորհավորում եմ բոլորիդ այս գեղեցիկ ու հիշարժան օրվա առիթով և մաղթում խաղաղություն, լուսավոր ապագա և մեծ նվաճումներ։
Բարի՛ երթ, սիրելի՛ շրջանավարտներ։
Շնորհավո՜ր Վերջին զանգ։
Հարգանքով՝ Թալին համայնքի ղեկավար
Տավրոս Սափեյան
